
Dikjarazzjoni bil-miktub dwar il-proklamazzjoni tad-9 ta' Novembru bħala l-"Ġurnata 
Ewropea tar-Rikonċiljazzjoni" fl-anniversarju tal-waqgħa tal-Ħajt ta' Berlin

Il-Parlament Ewropew,

– wara li kkunsidra l-Artikolu 123 tar-Regoli ta’ Proċedura tiegħu,

A. billi d-9 ta' Novembru li ġej se jkun l-20 anniversarju mill-waqgħa tal-ħajt ta' Berlin, 

B. ifakkar li l-popli tal-Ewropa Ċentrali u tal-Lvant iġġieldu għad-drittijiet tal-bniedem 
bażiċi u għal-libertà tagħhom fl-Ungerija (1956), fiċ-Ċekoslovakkja (1968), fil-Polonja 
(1980),

C. ifakkar li 20 sena ilu, 2 miljun persuna mill-Litwanja, il-Latvja u l-Estonja ngħaqdu 
flimkien biex jesprimu s-solidarjetà tagħhom ma' ħbiebhom tal-Lvant, jitolbu l-
independeza u jikkundannaw il-patt Molotov-Ribbentrop,

D. billi d-distruzzjoni tal-ħajt tirrappreżenta wieħed mis-simboli tal-liberazzjoni tal-popli 
Ewropej mit-totalitarjaniżmu u r-reġimi Kommunisti kif ukoll ix-xewqa għad-demokrazija 
għall-popolazzjonijiet oppressi,

E. billi l-waqgħa tal-Purtiera tal-Ħadid għaqqdet iż-żewġ blokok tal-Ewropa, li qabel kienu 
maqsuma bejn il-Libertà u dittatura, 

F. billi memorja storika kondiviża hija meħtieġa sabiex ma jkunux irrepetuti l-iżbalji tal-
passat,

1. Jipproponi li jiddikjara d-9 ta' Novembru bħala l-"Ġurnata Ewropea tar-Rikonċiljazzjoni" 
u jistieden lill-Kummissjoni Ewropea u lill-Kunsill biex jiffirmaw dikjarazzjoni konġunta 
fil-kuntest taċ-ċelebrazzjonijiet tal-20 anniversarju;

2. Jistieden il-promozzjoni ta' inizjattivi fl-Istati Membri matul din il-ġurnata, maħsuba biex 
iqajmu kuxjenza fost iċ-ċittadini Ewropej, b'mod partikolari fost iż-żgħażagħ, tal-valuri 
tad-demokrazija u l-libertà, waqt li jkunu enfasizzati b'mod imparzjali l-effetti ħżiena ta' 
reġimi totalitarji tal-passat u tal-preżent;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni u lill-Parlamenti tal-Istati Membri.


